
Tá Oifig na nOibreacha Poiblí (OPW) ag glacadh le hiarratais ó iarrthóirí incháilithe ar cheapachán chuig post mar 
Bhainisteoir Eispéireas na gCuairteoirí, le freagracht as na láithreáin Oidhreachta seo a leanas a chuireann Seirbhís 
Treorach ar fáil – Brú na Bóinne, Sí an Bhrú agus Cnóbha, an Mhainistir Mhór, Loch Craobh, Caisleán Bhaile Átha 
Troim, Halla Dhubhadh, Dubhadh agus Teamhair. D'fhéadfadh go bhforbróidh an ról, le himeacht ama, chun láithreáin 
eile Séadchomhartha Náisiúnta gan foireann sa limistéar ginearálta a bheith áirithe. Tá an comórtas seo oscailte do 
gach ball foirne a chomhlíonann na critéir cháilitheachta. 

 
Is príomhphost ceannaireachta é seo i struchtúr bainistíochta Sheirbhísí Oidhreachta an OPW. Is é láithreacht 

Oidhreachta Domhanda Bhrú na Bóinne an tírdhreach seandálaíochta is saibhre in Éirinn agus tá clú air mar gheall 

ar thuamaí pasáiste réamhstairiúil iontacha Chnóbha, Shí an Bhrú agus Dhubhadh a tógadh thart ar 3200BC. Tá na 

struchtúir searmanais seo i measc na suíomhanna Neoiliteacha is tábhachtaí ar domhan agus tá an bailiúchán is 

mó d'ealaín mheigiliteach in Iarthar na hEorpa iontu. 

Is post buan lánaimseartha Tionsclaíocha Neamhbhunaithe Stáit é post Bhainisteoir Eispéireas na gCuairteoirí, , arb 
ionann é agus Grád an Bhainisteora Seirbhíse.  Tá sé bunaithe ar 39 n-uair an chloig in aghaidh na seachtaine, agus 
ceapfar an t-iarrthóir faoi réir thréimhse phromhaidh 7 mí, a bhféadfaí í a fhadú go 10 mí in imthosca áirithe. Chun 
leanúint ag obair sa phost, ní mór don té a cheapfar ceanglais an phoist a chomhlíonadh. Beidh ar an iarrthóir a n-
éireoidh leis/léi oibriú de réir socrú oibre uainchláir ar 5 lá thar 7 lá (ag an deireadh seachtaine agus laethanta saoire 
poiblí san áireamh) agus beidh gá le solúbthacht le bheith i láthair le cinntiú go mbeidh foireann go leor ann i gcónaí. 
Beidh íocaíochtaí ragoibre i bhfeidhm nuair is cuí. 

 
Ba cheart do dhaoine ar mian leo a bheith ceaptha don phost thuas foirm iarratais chomhlánaithe agus cóipeanna 
de na cáipéisí riachtanacha sonraithe a chur isteach. D'fhéadfadh próiseas gearrliostaithe a bheith i gceist leis an 
bpróiseas roghnúcháin, bunaithe ar an bhfaisnéis a chuirtear ar fáil ar an bhfoirm iarratais, a chinnfidh iad siúd a 
dtabharfar cuireadh dóibh chuig agallamh iomaíoch. Déanfaidh an Bord Agallaimh an cinneadh duine a cheapadh 
don phost trí phróiseas agallaimh iomaíoch. 

 
Cur Síos ar an Ról 
Beidh freagracht fhoriomlán ar Bhainisteoir Eispéireas na gCuairteoirí as oibríochtaí agus bainistiú Choimpléasc Bhrú 
na Bóinne ó lá go lá, seirbhísí do chuairteoirí ag Sí an Bhrú agus Cnóbha, Halla Dhubhadh, Dubhadh, an Mhainistir 
Mhór, Loch Craobh, Caisleán Bhaile Átha Troim agus Teamhair. Beidh eolas domhain ag Bainisteoir Eispéireas na 
gCuairteoirí ar oidhreacht chultúrtha na láithreán. Cuimseoidh an ról seo, mar chéad tosaíocht, cosaint na 
Séadchomharthaí Náisiúnta agus leathnóidh sé tuilleadh chuig gach saincheist bainistíochta saoráide a bhaineann 
leis an gCoimpléasc chomh maith le hoibriú eispéireas na gcuairteoirí a bhainistiú, cothabháil na dtailte ag an 
gCoimpléasc agus oibriú na seirbhíse bus chuig na séadchomharthaí agus uathu. Tá ról tacaíochta ag Bainisteoir 
Eispéireas na gCuairteoirí freisin don OPW agus don Roinn Tithíochta, Rialtais Áitiúil agus Oidhreachta maidir lena 
róil fhoirmiúla le UNESCO maidir leis an Maoin Oidhreachta Domhanda chomh maith le cláir for-rochtana pobail, 
taighde agus oideachais a chomhordú. D'fhéadfadh go leathnófar an ról tuilleadh chun cosaint agus bainistiú 
láithreán eile gan foireann sa limistéar ginearálta a áireamh 

 

Buncheanglais Incháilitheachta (faoin spriocdháta): 

Ní mór d’iarrthóirí 

 

 Taifead cruthaithe a bheith aige/aici ar thaithí roimhe seo ar reáchtáil 

laethúil d’áit a bhfuil an-tóir ag turasóirí uirthi, lena n-áirítear  
taithí ar bhainistiú oibríochtúil Bhainistíocht Acmhainní Daonna, Tá Níl 
Bainistíocht, Caidreamh Tionsclaíoch, Rialú buiséadach,  

  Sláinte agus Sábháilteacht, rannpháirteachas leis an bPobal agus Bainistíocht na bpáirtithe leasmhara 
ábhartha. 

  

  
 Taithí 5 bliana roimhe seo a bheith aige/aici ar mhaoirseacht a dhéanamh ar fhoireann.         

Tá               Níl

 

Cáilíochtaí agus Scileanna Inmhianaithe 

 Cáilíocht a bheith aige/aici ag leibhéal 7 ar an gCreat Náisiúnta Cáilíochtaí (Dara hOnóracha ar a laghad) 
in ábhar cuí, b’fhearr sna hábhair seo ach gan a bheith teoranta dóibh: Bainistíocht Oidhreachta, 
Beartas Cultúrtha, Saoráidí, Seandálaíocht, Antraipeolaíocht, Stair, Stair Ealaíne, Tíreolaíocht, Litríocht, 
Béaloideas, Beartas Cultúrtha;

 
 Ceadúnas Tiomána Iomlán, Catagóir B agus W;

 
Beidh an té a cheapfar in ann cur chuige láidir pearsanta a léiriú maidir le: 

 Soláthar seirbhísí gairmiúla d'ardchaighdeán a phleanáil, a eagrú agus a threorú;

 Daoine aonair agus grúpaí foirne lasmuigh agus laistigh a stiúradh agus tacú leo soláthar seirbhíse den scoth 
agus cumarsáid éifeachtach a dhéanamh le príomhpháirtithe leasmhara;

 Eolas leathan a léiriú ar litearthacht chultúrtha, stair shóisialta agus luachanna traidisiúnta, lena n-áirítear 
feidhmchláir sláinte agus sábháilteachta;

 Taifead gairme a léiriú a thaispeánann eolas ar fhoireann, tionscadail, cláir oibre agus seirbhísí a bhainistiú;

 Scileanna maithe idirphearsanta, cumarsáide, líonraithe agus neartaithe foirne;

 Eolas, scileanna agus taithí a sealbhaíodh roimhe seo agus a bhaineann le dualgais an phoist a chur i 

bhfeidhm.

 
Scileanna agus inniúlachtaí ginearálta a mbeidh taithí roimhe seo ina leith ina buntáiste 

 Taithí ar fhoireann mhór oibríochtúil a bhainistiú, oibríochtaí ó lá go lá, Sláinte agus Sábháilteacht, cúrsaí 
Acmhainní Daonna, tuairisciú airgeadais;

 Cláir, tionscadail a bhainistiú;

 Teagmháil a dhéanamh le raon éagsúil páirtithe leasmhara;

 Taithí ar bhainistíocht imeachtaí;

 Margaíocht agus Promóisean;

 Cláreagrú cultúrtha;

 Anailís agus cinnteoireacht éifeachtach;

 Scileanna cumarsáide, idirphearsanta agus uimhriúla;

 Úsáid agus cur i bhfeidhm TFC;

 Taighde.

 
Príomhfhreagrachtaí agus Dualgais Bhainisteoir Eispéireas na gCuairteoirí 
Beifear ag súil go mbeidh scileanna láidre bainistíochta, anailíseacha agus ceannaireachta, spreagadh agus 
tiomantas, úsáid agus cur i bhfeidhm TFC agus scileanna idirphearsanta agus cumarsáide den scoth ag an 
iarratasóir rathúil agus go léireoidh sé nó sí iad. 

Níl an liosta freagrachtaí seo a leanas uileghabhálach ach léiríonn sé ról Bhainisteoir Eispéireas na gCuairteoirí ag 
Coimpléasc Bhrú na Bóinne agus láithreáin ghaolmhara. Tabhair faoi deara go bhféadfadh réimse freagrachta 
Bhainisteoir Eispéireas na gCuairteoirí a bheith faoi réir athbhreithnithe agus leasaithe ag am ar bith. 

 
 
 
 
 
Baineann na dualgais a ndéantar cur síos orthu anseo le gach Láithreán Oidhreachta a shanntar don 
iarrthóir rathúil chomh maith le Coimpléasc Bhrú na Bóinne a bhainistiú. 
 
Coimpléasc Bhrú na Bóinne a Bhainistiú. 

 Maoirseacht agus comhordú a dhéanamh ar Choimpléasc Bhrú na Bóinne, lena n-áirítear idirchaidreamh a 
dhéanamh leis an bhFoireann Riaracháin maidir le tairiscintí tréimhsiúla le haghaidh Slándála, Glantacháin, 
Bainistíochta Dramhaíola agus aon cheanglais na bhfeighlithe nó seirbhíse eile; 

 Rannpháirteachas leis an bhFoireann Riaracháin le Plean Bainistíochta agus Cothabhála do Choimpléasc 
Bhrú na Bóinne a fhorbairt agus idirchaidreamh leanúnach le hIosta na Séadchomharthaí Náisiúnta agus 
cabhrú le treoracha a bhunú maidir le riachtanais le haghaidh oibreacha. 

 
Séadchomharthaí Náisiúnta Shí an Bhrú agus Chnóbha, na Mainistreach Móire, Loch Craobh, Chaisleán 
Bhaile Átha Troim agus na Teamhrach a chosaint agus láithreáin eile gan foireann a d'fhéadfaí a shannadh do 
shainchúram an róil amach anseo. 

 Ról comhordaithe, le foireann Treorach, chun an ról cosanta do na Séadchomharthaí Náisiúnta a 
fhorfheidhmiú; 

 Idirchaidreamh cuí le foireann Caomhnaithe Séadchomharthaí Náisiúnta, ag soláthar faisnéise agus cúnaimh 
maidir le rioscaí don fhabraic, ag aithint damáiste agus ag cabhrú chun tascanna a eagrú nuair is gá; 

 Cur chuige straitéiseach bainistíochta agus comhordaithe a chur chun feidhme maidir le hoibriú na dTuras 
Treoraithe ar láithreáin na Séadchomhartha Náisiúnta lena mbaineann atá dírithe ar rochtain phoiblí a 
chothromú le bainistíocht caomhantais; 

 A bheith ag obair le Seirbhís Séadchomharthaí Náisiúnta na hOifige agus le húdaráis áitiúla chun pleananna 
bainistíochta agus caomhnaithe a fhorbairt do shéadchomharthaí de réir mar is cuí. Oibriú mar chuid de 
ghrúpaí forfheidhmithe na bpleananna seo. 

 
Sláinte agus Sábháilteacht 

 Bainisteoir Sláinte agus Sábháilteachta maidir le hionad Bhrú na Bóinne agus na láithreacha 
séadchomhartha gaolmhara de réir an róil mar atá leagtha amach i Ráiteas Sábháilteachta an OPW; 

 Oiliúint sábháilteachta na Foirne a bhainistiú agus a chomhordú, i gcomhar le riarthóir Sheirbhís na 
Séadchomharthaí Náisiúnta agus Aonad Sláinte agus Sábháilteachta an OPW; 

 Faireachán agus tuairisciú timpistí; 

 Soláthraithe / conraitheoirí seirbhíse seachtracha a bhainistiú agus a chomhordú agus iad ar an láthair; 

 Feidhmiú mar shealbhóir eochracha agus fanacht ar ghlao-dualgais do ghlaonna amach éigeandála/freagairt 
ghníomhachtaithe aláraim trí Chuideachta Slándála chreidiúnaithe. 

 Sábháilteacht Cuairteoirí a Bhainistiú 

 
Bainistíocht Acmhainní i gcur chun cinn na láithreán ar fad atá faoi shainchúram Bhainisteoir Eispéireas na 
gCuairteoirí 

 Leibhéal na n-acmhainní foirne is fearr a bhunú leis an bhfoireann Treorach agus tacú leis an bhfoireann do 
róil Treorach agus do róil oibríochtúla eile; 

 Idirchaidreamh a dhéanamh le Seirbhísí Riaracháin Séadchomharthaí Náisiúnta/Cuairteoirí maidir le 
hearcaíocht shéasúrach agus, leis an Treoraí Maoirseora, páirt a ghlacadh de réir mar is cuí sa phróiseas 
roghnúcháin agus earcaíochta bliantúil; 

 Idirchaidreamh a dhéanamh le Foireann Riaracháin na Séadchomharthaí Náisiúnta i ndáil le saincheisteanna 

pá na dtreoraithe agus riachtanais ragoibre; 

 Aghaidh a thabhairt ar shaincheisteanna acmhainní daonna de réir mar a thagann siad chun cinn, ag 

idirchaidreamh le Pearsanra Tionsclaíoch an OPW de réir mar is gá; 

 An leithdháileadh Buiséid don Choimpléasc a bhainistiú agus gníomhaíocht airgeadais ghaolmhar a 
chur i gcrích de réir mar is gá. 

 
Clár Oideachais do gach láithreán faoin sainchúram 

 Cláir Oideachais do dhaltaí Bunscoile agus Iar-bhunscoile a fhorbairt, a bhainistiú agus a chomhordú; 

 Teagmháil a dhéanamh le comhlachtaí forbartha curaclaim (e.g. an Chomhairle Náisiúnta Curaclaim agus 
Measúnachta etc.) chun forbairt agus seachadadh polasaí oideachais cuí a chinntiú; 

 Cuairteanna Oideachais Saor in Aisce a bhainistiú don chóras Scoile; 

 Cláir chuí seimineáir a bhainistiú, lena n-áirítear léachtaí stairiúla, seimineáir agus imeachtaí eile agus 
bainistiú a dhéanamh ar chrannchur Ghrianstad an Gheimhridh, ar an tarraingt agus ar an ócáid féin le 
seirbhís na Séadchomharthaí Náisiúnta. 

  
 

 
 
Bainistíocht ar Léirmhíniú 

 Idirchaidreamh a dhéanamh le seandálaithe, staraithe agus institiúidí náisiúnta chun na caighdeáin is airde 
léirmhínithe a chinntiú ag na láithreáin ;Páirt a ghlacadh sna nósanna imeachta tuairiscithe rialta maidir leis 
an WHS chuig UNESCO; Luachanna oideachais agus cultúrtha UNESCO a chur chun cinn agus a  
cheiliúradh; 

 Grúpaí idirnáisiúnta ó Láithreáin Oidhreachta Domhanda eile a óstáil; 

 Tuarascálacha, beartais agus nósanna imeachta, doiciméid mhargaíochta agus ábhar léirmhínithe a 
scríobh; 

 Coinneáil suas chun dáta le forbairtí sa réimse agus le taighde stairiúil ar ábhair a bhaineann leis na nithe 

is díol spéise do thurasóirí; 

 Déileáil le fiosrúcháin ó thaighdeoirí agus ón bpobal; 

 Suirbhéanna aiseolais cuairteoirí a dhearadh agus a anailísiú; 

 A bheith bainteach ag leibhéal sinsearach le húdaráis áitiúla nó le comhlachtaí náisiúnta a bhféadfadh an 
Láithreán Oidhreachta Domhanda titim laistigh dá sainchúram; 

 A chinntiú go bhfuil seirbhís do chustaiméirí agus sláinte agus sábháilteacht ar ardchaighdeán do 
chuairteoirí ar an láithreáin; 

 Freastal ar comhdhálacha sa bhaile agus thar lear agus cur i láthair a dhéanamh acu; 

 A bheith ar fáil chun agallaimh a dhéanamh don phreas, don teilifís agus do mheáin eile; 

 Teagmháil a dhéanamh le taighde agus foilsiú acadúil. 

 
Bainistíocht agus Rialú Áirithintí 

 Freagracht fhoriomlán as córas comhordaithe bainistíochta áirithintí ar líne a chur chun feidhme do 
chuairteoirí aonair agus do chuairteoirí gnó (Tionscnóir Turas); tuairisciú go rialta do Lucht Bainistíochta 
Seirbhísí Cuairteoirí maidir le saincheisteanna bainistíochta áirithinte agus cibé athruithe oibríochtúla a 
aontú/a chur chun feidhme a mheastar a bheith riachtanach chun an córas a bharrfheabhsú;

 Córas iontrála a bhainistiú, lena n-áirítear dearadh próisis agus coigeartú agus bainistíocht le haghaidh 
cuairteanna réamháirithe, Tionscnóirí Turas agus bainistíocht agus rialú Ciúanna;

 Córais ticéadaithe agus fáiltithe a bhainistiú.

 
Bainistíocht Airgeadais ar gach láithreán faoi shainchúram Bhainisteoir Eispéireas na gCuairteoirí 

 Rialuithe slándála agus iniúchóireachta cuí a fhorbairt, a chur chun feidhme agus a chothabháil maidir le 
fáltais iontrála agus síniú ar thuairisceáin airgeadais agus iontrála chuig an Rannóg Seirbhísí Cuairteoirí; 

 Bainistiú a dhéanamh ar Chórais Díolphointe Leictreonacha (EPOS) le haghaidh gach iontrála ag Brú na 
Bóinne agus na láithreáin eile faoi shainchúram; 

 Rannpháirteachas le hAonad Airgeadais an OPW agus leis an Rannóg Seirbhísí Cuairteoirí maidir le 
prótacail a fhorbairt agus a chur i bhfeidhm le haghaidh láimhseáil airgid, córais cárta creidmheasa / 
dochair a rialú agus córais íocaíochta ar líne don Tionscnóir Turas/ don Duine Aonair. 

 Pá a údarú don fhoireann ábhartha; 

 Orduithe Ceannaigh a fhaomhadh, aon Tuarascálacha riachtanacha a ullmhú agus teagmháil le gach nós 
imeachta Iniúchóireachta de réir mar is gá 

 
Mapáil agus Measúnú Déimeagrafach do gach láithreán faoi shainchúram 

 Uirlisí bainistíochta feidhmíochta agus suirbhé cuairteoirí a fhorbairt chun sásamh agus rannpháirtíocht na 
gcuairteoirí a bhreacadh; 

 Breacadh déimeagrafach a fhorbairt chun anailís a dhéanamh ar phatrúin cuairteoirí agus chun bonn eolais 
a chur faoi straitéisí bainistíochta amach anseo. 

 
Bainistíocht Saincheadúnaí ag Coimpléasc Bhrú na Bóinne 

 Idirchaidreamh le Foireann Riaracháin Sheirbhís na Séadchomharthaí Náisiúnta i bpróisis ghairide 
forbartha agus roghnúcháin le haghaidh Saincheadúnaithe (Caifé agus Siopa Leabhar /Siopa Bronntanas); 

 Bainistíocht leanúnach ar Shaincheadúnaithe i gCoimpléasc Bhrú na Bóinne lena chinntiú go soláthrófar 
an tseirbhís is fearr agus go mbeidh siad oiriúnach do riachtanais na gcuairteoirí; 

 Oibríochtaí Saincheadúnaí i gCoimpléasc Bhrú na Bóinne a rialú ag féachaint go háirithe do sheachadtaí, 
stóráil stoic etc. leis an laghad cur isteach ar chuairteoirí agus an láithreán féin a chinntiú. 

 
Margaíocht ar Ní is Díol Spéise do Chuairteoirí do gach láithreán faoi shainchúram 

 Rannpháirteachas leis an Rannóg Seirbhísí Cuairteoirí agus Fáilte Éireann maidir le pleanáil le margaíocht 
a dhéanamh ar Bhrú na Bóinne agus láithreáin satailíte; 

 Teagmháil le láithreán eile OPW maidir le cur chuige comhpháirteach i leith margaí 
cuairteoirí/trasmhargaíocht ar láithreáin áitiúla; 

 Uirlisí margaíochta ar líne a fhorbairt ag baint úsáid as láithreacht ghréasáin Bhrú na Bóinne. 

 
Láithreacht Ar Líne 

 Freagracht as bainistíocht ábhair ar láithreacht ghréasáin Bhrú na Bóinne (i.e.: leathanach Bhrú na Bóinne 
ar heritageireland.ie agus ar shuíomh áirithinte ar líne);

 Monatóireacht a dhéanamh ar shuíomhanna meán sóisialta agus freagairt chuí a sholáthar ar thuairimí 
agus ar ghearáin ó chustaiméirí.

 
Bainistíocht Imeachtaí / Iarratais ar Scannánaíocht 

 Na hiarratais ar Cheadanna a bhainistiú;

 Bainistíocht imeachtaí a chomhordú do Bhrú na Bóinne agus do gach láithreán faoi shainchúram, lena n-
áirítear pleanáil riosca, measúnú agus cinneadh maidir le hiarratais ar imeachtaí, monatóireacht agus 
tacaíocht lóistíochta ar an láthair agus riarachán agus cúiteamh táillí saoráide;

 Idirchaidreamh leis an bhfoireann um Cheadanna/Chaomhnú Séadchomharthaí Náisiúnta de réir mar is 
cuí maidir le tionchair fhéideartha ar na séadchomharthaí faoin réimse freagrachta;

 Pleanáil straitéiseach agus forbairt ar bheartas úsáide láithreáin;

 Beartas maidir le láthair scannán a fhorbairt agus teagmháil a dhéanamh le bainisteoirí Láithreach agus le 
Bord Scannán na hÉireann maidir le tionscadail shonracha;

 A bheith ar fáil le haghaidh rannpháirteachas leis na meáin de réir mar is gá.

 
Rannpháirteachas leis an bPobal 

 Teagmhálacha a fhorbairt laistigh den phobal áitiúil chun imeachtaí cuí a éascú le béim shóisialta / 
phobail.

 
Bainistíocht Acmhainní Daonna 

 Freagracht Bhainistíocht Líne as Treoraí Maoirseora, Treoraithe agus foireann oibriúcháin laistigh d'fhoireann 
Bhrú na Bóinne;

 Córas bliantúil bainistíochta agus forbartha feidhmíochta a bhainistiú;

 Straitéis oiliúna a fhorbairt, le riarthóir Sheirbhís na Séadchomharthaí Náisiúnta, agus seachadadh 
oiliúna cuí a bhainistiú.

 
Dualgais shonracha agus rannpháirteachas 

 Rannpháirteachas le páirtithe leasmhara cuí chun a chinntiú go seachadfar Plean Bainistíochta 
Caomhantais Chnoc na Teamhrach agus teagmháil den chineál céanna le Pleananna eile den sórt sin 
amach anseo de réir mar a thiocfaidh an gá chun cinn;

 Rannpháirteachas faoi threoir réitigh ar shaincheisteanna sonracha a d'fhéadfadh teacht chun cinn laistigh 
den réimse freagrachta a bhaineann le haon láithreán ar leith faoi shainchúram;

 Bainistiú a dhéanamh, i gcomhar le Foireann Riaracháin na Séadchomharthaí Náisiúnta, ar an imeacht 
bliantúil Grianstad ag Sí an Bhrú i dteannta le himeachtaí eile Grianstad ag láithreáin eile atá faoi 
shainchúram;

 Rannpháirteachas le páirtithe leasmhara éagsúla maidir le hábhair shonracha a bhaineann le Plean 
Bainistíochta Láithreáin Oidhreachta Domhanda Bhrú na Bóinne.

 
Ag obair faoi 

Tuairiscíonn Bainisteoir Eispéireas na gCuairteoirí don Phríomhoifigeach atá freagrach as Seirbhísí 
Oidhreachta – Séadchomharthaí Náisiúnta agus Seirbhísí do Chuairteoirí agus d'aon duine eile ar 
tarmligeadh údarás chuige/chuici. 

 
Is gá do Bhainisteoir Eispéireas na gCuairteoirí: 

 Nósanna imeachta a chur i bhfeidhm chun sláine an láithreáin a chaomhnú agus a chosaint i gceart;

 Maoirseacht a dhéanamh ar obair na foirne Treorach;

 Solúbthacht agus soghluaisteacht a léiriú, i gcomhréir le riachtanais na seirbhíse;

 Obair go dlúth agus comhoibriú a dhéanamh le Seirbhísí Cuairteoirí, lena n-áirítear tuairisciú pras agus rialta 
don Lucht Ardbhainistíochta;

 Obair go dlúth agus comhoibriú a dhéanamh le Foireann Riaracháin na Séadchomharthaí Náisiúnta, 
lena n-áirítear tuairisciú pras agus rialta don Lucht Ardbhainistíochta;

 Eolas críochnúil a léiriú ar phríomhfhreagrachtaí an phoist agus an cumas fisiciúil a bheith ann/inti réimse 
iomlán riachtanas an phoist seo a chomhlíonadh;



Bainisteoir Eispéireas na gCuairteoirí – Coimpléasc Bhrú na Bóinne agus Láithreáin 
Séadchomharthaí Náisiúnta, Gleann na Bóinne 

 

 

 Guaim a choinneáil air/uirthi féin agus é/í ag obair faoi bhrú nuair atá siad ag dul i ngleic le teagmhais go 
héifeachtach, agus cinntí stuama a dhéanamh i gcásanna éigeandála;

 Scileanna idirphearsanta agus cumarsáide éifeachtacha den scoth a chur i bhfeidhm chomh maith le bealach 
gairmiúil, béasach agus dea-mhúinte a bheith aige/aici, a léiríonn íomhá dhearfach ar an OPW nuair a bhítear 
ag déileáil le cónaitheoirí, le comhghleacaithe, leis an mbainistíocht agus an pobal; cur chuige dearfach, 
solúbtha agus réamhghníomhach a chur i bhfeidhm maidir le hobair chomh maith leis an gcumas láithreacht 
oibre éifeachtach a sheachadadh;

 An obair uile a dhéanamh ar bhealach éifeachtach agus sábháilte, de réir orduithe an lucht bainistíochta, i 
dtaca leis/léi féin, leis na comhghleacaithe agus leis an bpobal trí thuiscint, comhlíonadh agus cur i bhfeidhm 
na riachtanas Sláinte agus Sábháilteachta;

 Tabhairt faoi oiliúint nuair is gá;

 Dualgais eile a dhéanamh a mheasann an lucht bainistíochta a bheith réasúnta agus cuí don ghrád agus don 
phost;

 Comhoibriú le hoibríocht agus le tabhairt isteach cleachtais oibre nua agus teicneolaíochta;
 

Na Scileanna Riachtanacha a theastaíonn ó Bhainisteoir Eispéireas na gCuairteoirí: 

 Guaim a choinneáil air/uirthi féin agus é/í ag obair faoi bhrú nuair atá siad ag dul i ngleic le teagmhais go 

héifeachtach;

 Breithiúnais ghrinne a dhéanamh i gcásanna éigeandála;

 Obair as a stuaim féin de réir orduithe an bhainisteora agus é/í mar bhall éifeachtach d’fhoireann níos mó;

 Scileanna idirphearsanta agus cumarsáide éifeachtacha den scoth a chur i bhfeidhm chomh maith le bealach 
gairmiúil, béasach agus dea-mhúinte a bheith aige/aici, a léiríonn íomhá dhearfach ar an OPW nuair a 
bhítear ag déileáil le cónaitheoirí, le comhghleacaithe, leis an mbainistíocht agus an pobal;

 Cur chuige oibre dearfach, solúbtha agus réamhghníomhach a chur i bhfeidhm mar aon leis an gcumas 
láithreacht oibre éifeachtach a bheith aige/aici

 An obair uile a dhéanamh ar bhealach éifeachtach agus sábháilte, de réir orduithe an bhainisteora, i dtaca 
leis/léi féin, leis na comhghleacaithe agus leis an bpobal trí thuiscint, comhlíonadh agus cur i bhfeidhm na 
riachtanas Sláinte agus Sábháilteachta;

 Tabhairt faoi oiliúint nuair is gá;

 An cumas fisiciúil a bheith ann/inti réimse iomlán riachtanas an phoist seo a chomhlíonadh;

 Comhoibriú le hoibríocht agus le tabhairt isteach cleachtais oibre nua agus teicneolaíochta;

 Úsáideoir muiníneach na ngnáthphacáistí TFC;

 Fianaise shoiléir agus samplaí de scileanna taighde;

 Taithí ar mhaoirseacht, ar bhainistíocht agus ar fhoireann a chur ar an uainchlár;

 Scileanna eagrúcháin, pleanála agus riaracháin;

 Scileanna cumarsáide, idirphearsanta agus uimhriúla;

 Anailís agus cinnteoireacht;

 Foirne a threorú agus a bhainistiú.

 Scileanna láidre bainistíochta tionscadail – pleanáil straitéiseach, monatóireacht agus meastóireacht, 
garspriocanna a leagan síos agus a bhaint amach, acmhainní a bhainistiú, pleanáil agus riarachán 
buiséid, scileanna TF, agus an cumas taifid a choinneáil;

 Taithí ar bhainistiú buiséid;

 Scileanna láidre meastóireachta anailíseacha agus criticiúla;

 Cumas féinbhainistíochta ar leibhéal ard;

 Taithí ar bhainistíocht líne/maoirseacht a dhéanamh ar fhoireann agus ar oibrithe deonacha;

 Scileanna láidre idirphearsanta agus an cumas déileáil le réimse leathan agus éagsúil daoine;

 Ceadúnas iomlán, glan tiomána, nó rochtain ar mhodhanna neamhspleácha taistil chun cuairt a thabhairt ar 

láithreáin.

 
Teagmhálaithe: 

 Cuairteoirí Idirnáisiúnta agus Intíre Ardleibhéil;

 Roinn an Taoisigh; Prótacal;

 Ranna Rialtais eile;

 Foireann Oifig na nOibreacha Poiblí;

 Baill den phobal;

 Conraitheoirí agus soláthróirí seachtracha;

 
 
 
 
Bíonn coinníollacha oibre speisialta i bhfeidhm 

 Tá ar Bhainisteoir Eispéireas na gCuairteoirí oibriú ar uainchlár (cúig lá thar seacht lá in aghaidh na 
seachtaine, lena n-áirítear deirí seachtaine agus laethanta saoire poiblí). Tá gá le solúbthacht maidir le 
tinreamh, lena n-áirítear a bheith i láthair sa tráthnóna de réir mar is gá;

 D'fhéadfadh obair lasmuigh, lena n-áirítear i ndrochaimsir, a bheith ina riachtanas;

 Ní mór cuma shlachtmhar a bheith ar an té a cheapfar;

 Feasacht timpeallachta;

 Idirchaidreamh a dhéanamh le Ranna Rialtais, comhlachtaí Stáit agus cliaint eile de réir mar is gá.

 
Fostaíocht Sheachtrach 

Is post lánaimseartha é seo agus níl cead ag an gceapaí a bheith páirteach i ná a bheith ceangailte le haon ghnólacht 
seachtrach nó le haon ghníomhaíocht sheachtrach a bheadh ar aon bhealach i gcoimhlint le leasanna OPW, nó a 
bheadh i neamhréir lena staideanna oifigiúla, nó a chuirfeadh isteach ar a chumas chun a ndualgais a bhaint amach. 
Ar an ábhar sin, ba cheart d’aon cheapaí a bheartaíonn a bheith páirteach i nó ceangailte le haon ghnólacht 
seachtrach nó le haon fhostaíocht sheachtrach an Rannóg um Bainistiú Acmhainní Daonna (Oibríochta) OPW a chur 
ar an eolas. 

 
Scor de bharr Drochshláinte 
Sa chás gur imigh duine ar scor ó chomhlacht Státseirbhíse/Seirbhíse Poiblí de bharr drochshláinte, d’fhéadfadh a 
phinsean ón bhfostaíocht sin a bheith faoi réir athbhreithnithe i gcomhréir leis na rialacha maidir le scor de bharr 
drochshláinte faoi choimirce scéim pinsean na fostaíochta sin. 

 
Sláinte 
Sula nglactar leis go bhfuil a té ceaptha oiriúnach don phost, ní mór don cheapaí critéir áirithe a shásamh lena n-
áirítear oiriúnacht i dtaobh na sláinte. Is ar an gceapaí atá an fhreagracht chun a oiriúnacht a dhearbhú, de réir mar 
is fearr is eol dóibh agus a chreideann siad, maidir lena stádas sláinte, agus chuige sin, iarrfar ar an gceapaí ráiteas 
féindearbhaithe sláinte a chomhlánú. Tabhair do d’aire go bhféadfaí iarrthóir a dhéanann aon mhíráitis, aon ráitis 
neamhiomlána agus/nó ráitis bréagacha a dhícháiliú ón gcomórtas agus/nó d’fhéadfaí ceapachán an iarrthóra chun 
an phoist a fhoirceann láithreach. 

 
Imréiteach Slándála 

D’fhéadfaí go lorgófaí grinnfhiosrúchán an Gharda Síochána maidir le daoine aonair atá á meas maidir le 
ceapachá(i)n áirithe.  Ní mór don té atáthar chun a cheapadh foirm ghrinnfhiosrúchán an Gharda Síochána a 
chomhlánú agus a sheoladh ar ais, agus cuirfear na foirmeacha sin ar aghaidh go dtí an Garda Síochána chun 
seiceálacha slándála a dhéanamh. D’fhéadfaí go ndéantar fiosrúcháin leis na póilíní in aon tír ina raibh cónaí ar an 
gceapaí beartaithe. D’fhéadfadh an duine a roghnófar lena cheapadh faoin gcomórtas seo tairiscint ar cheapachán a 
fháil, agus bheidís in ann tús a chur leis an bpost sin agus leanúint den fhostaíocht faoi réir grinnfhiosrúchán sásúil a 
bheith faighte ón nGarda Síochána maidir leis an té atáthar chun a cheapadh. 

 
Pá 

Is mar seo a leanas atá an scála pá ábhartha, ar an agus ón 1 Deireadh Fómhair 2023: 
 

Dul Chun 
Cinn 
Incriminteach 

Point

e 

Neamh – RPP 

(Beidh feidhm ag an ráta sin 
nuair nach gá don té a cheapfar 

Ranníocaíocht Phearsanta 
Pinsin a dhéanamh). 

RPP 

(Cuirfear an ráta seo i 
bhfeidhm sa chás go 

mbíonn an té a cheapfar 
ina iontrálaí nua nó ina 

státseirbhíseach a 
ceapadh an 1 Eanáir 2013 
nó ina dhiaidh sin agus go 

gceanglaítear air/uirthi 
Ranníocaíocht Phearsanta 

Pinsin a íoc). 
 

Ar Thosach Fostaíochta 1 €1,077.19 €1,131.85 

Tar éis 2 Bhliain 2 €1,194.41 €1,255.13 

Íocfar an té a cheapfar ag an bpointe cuí den scála pá. 
  Bronnfar arduithe pá de réir chomhaontuithe Phá na Seirbhíse Poiblí agus aon riaráistí siardhátaithe. 
 

Is trí Aistriú Ciste Leictreonaigh (EFT) i gcuntas bainc roghnaithe an oifigigh a íocfar an pá ar bhonn seachtainiúil. Ní 
féidir íocaíocht a dhéanamh go dtí go soláthrófar uimhir chuntais bainc agus cód sórtála bainc d’Oifig na nOibreacha 
Poiblí. Déanfar asbhaintí reachtúla ón bpá de réir mar is cuí. 

Nóta Tábhachtach: Féadfar incrimintí a bhronnadh ag brath ar athruithe sna téarmaí agus coinníollacha maidir le 
hincrimintí pá sa Státseirbhís agus Seirbhís Phoiblí go ginearálta. 

 
Dearbhú: 

Beidh ar iarrthóirí dearbhú a thabhairt ar bhain siad leas roimhe seo as scéim luathscoir dreasaithe na Seirbhíse Poiblí 
nó nár bhain. Éileofar ar iarrthóirí chomh maith aon teidlíocht chun sochar pinsin Seirbhíse Poiblí (in íocaíocht nó 
coinnithe) ó aon fhostaíocht eile sa tSeirbhís Phoiblí a dhearbhú agus/nó cá háit a bhfuair siad íocaíocht in ionad i 
leith seirbhíse in aon fhostaíocht sa tSeirbhís Phoiblí. 

 
Rúndacht 
Faoi réir fhorálacha an Achta um Shaoráil Faisnéise, 2014, caithfear le hiarratais go huile is go hiomlán faoi rún. 
Caitear le gach gné den iarratas agus den phróiseas measúnaithe go huile is go hiomlán faoi rún agus ní nochtar 
iad d’aon duine, ach amháin dóibh siúd atá bainteach go díreach leis an bpróiseas measúnaithe. 

 
Faisnéis thábhachtach eile 

Ní ghlacfaidh Oifig na nOibreacha Poiblí freagracht ar bith as aon chostais a thabhaíonn na hiarrthóirí a aisíoc. 

Má ghlactar duine isteach sa chomórtas nó má iarrtar air/uirthi teacht chun freastal ar aon chuid den phróiseas 
roghnúcháin, níor cheart a thuiscint uaidh sin go bhfuil Oifig na nOibreacha Poiblí sásta go gcomhlíonann an duine sin 
riachtanais an chomórtais nó nach ndícháilítear é/í de réir dlí ón bpost a fháil agus ní hionann é sin agus ráthaíocht go 
ndéanfar tuilleadh breithnithe ar a iarratas/hiarratas. Tá sé tábhachtach, dá bhrí sin, go dtabharfá faoi deara go bhfuil 
sé de dhualgas ortsa a chinntiú go gcomhlíonann tú ceanglais incháilitheachta an chomórtais sula bhfreastalaíonn tú. 
Má thagann tú chuig scrúduithe roghnúcháin/agalla(i)mh gan na ceanglais iontrála éigeantacha a chomhlíonadh, 
cuirfidh tú costais ort féin gan ghá. 
Má dhiúltaíonn an té a cheaptar, nó tar éis dóibh glacadh leis, scarann siad leis nó má thagann folúntas breise chun 
cinn, féadfaidh Oifig na nOibreacha Poiblí, dá rogha féin, duine eile a roghnú lena cheapadh ar thorthaí an phróisis 
roghnúcháin seo. 

 
Oibleagáidí Iarrthóirí 

 níl cead ag iarrthóirí faisnéis bhréige a sholáthar go feasach nó gan smaoineamh;

 níl cead ag iarrthóirí canbhasáil a dhéanamh ar dhuine ar bith, trí bhreabanna nó gan iad;

 ba cheart d'iarrthóirí a thabhairt faoi deara go ndéanfar daoine a dhícháiliú má dhéanann siad 
canbhasáil agus go ndéanfar iad a eisiamh ón bpróiseas dá bharr.

 níl cead ag iarrthóirí cur isteach ar an bpróiseas ná é a chur i gcontúirt ar aon bhealach;

 níl cead ag tríú páirtí iarrthóir a phearsanú ag céim ar bith den phróiseas;

 beidh aon duine a sháraíonn na forálacha thuas nó a chabhraíonn le duine eile na forálacha thuas a shárú, 
ciontach i gcion. Má fhaightear go bhfuil duine ciontach i gcion d'fhéadfaí fíneáil nó tréimhse príosúin a 
ghearradh air/uirthi;

 ina theannta sin, má fhaightear go bhfuil duine ciontach i gcion agus go bhfuil, nó go raibh, an duine 
sin ina iarrthóir i bpróiseas earcaíochta, mar sin: sa chás nár ceapadh an duine sin i bpost cheana féin, 
déanfar é/í a dhícháiliú ó bheith ina iarrthóir/hiarrthóir; agus sa chás gur ceapadh é/í tar éis an phróisis 
earcaíochta atá i gceist ní mór dó/di an post sin a dhiúltú.

 
Critéir shonracha iarrthóirí 
Ní mór d’iarrthóirí: 

 an t-eolas agus an cumas a bheith acu dualgais an phoist lena mbaineann a chomhlíonadh;

 a bheith oiriúnach ar fhorais phearsantachta;

 a bheith oiriúnach ar gach bealach ábhartha eile le ceapadh sa phost lena mbaineann; agus, má éiríonn 
leo, ní cheapfar sa phost iad, seachas sa chás:

 go n-aontaíonn siad tabhairt faoi na dualgais a ghabhann leis an bpost agus mura nglacann siad 
leis na coinníollacha faoina gcomhlíontar na dualgais, nó faoinar gá na dualgais, a chomhlíonadh; 

 go bhfuil siad go hiomlán cumasach agus ar fáil, agus go hiomlán cumasach, chun tabhairt faoi na 
dualgais a ghabhann leis an bpost. 

 
Cinneadh iarrthóireacht a aistarraingt 

Ní thabharfar san áireamh aon iarrthóirí nach bhfreastalaíonn ar agallamh nó scrúdú eile a iarrann Oifig na 
nOibreacha Poiblí orthu, nó nach dtugann fianaise a theastaíonn ó Oifig na nOibreacha Poiblí i leith ceist ar bith 
atá ábhartha don iarrthóireacht. 

Cosaint Sonraí agus Ráiteas Rúndachta 

Trí fhoirm iarratais a sheoladh chun críche cur isteach ar earcaíocht, nó ar ardú céime nó ar shannadh laistigh de, Oifig 
na nOibreacha Poiblí, tugann an t-iarrthóir cead do shonraí pearsanta a soláthraíodh a bheith próiseáilte mar chuid den 
phróiseas roghnúcháin agus mar chuid de riarachán an chomórtais sin. 

 
Tríd an aontú seo a thoiliú, tugann iarrthóirí cead don Rannóg um Bainistiú Acmhainní Daonna (Oibríochta) in Oifig na 
nOibreacha Poiblí na sonraí a soláthraíodh mar pháirt den fhoirm iarratais seo a phróiseáil ar chúiseanna riaracháin 
agus chun go gcuirfear na sonraí ábhartha ar fáil chuig boird mheasúnaithe chun na hiarrthóirí is oiriúnaí a mheas 
agus a roghnú. Ní úsáidfear na sonraí a soláthraíodh ar aon chúis eile agus coimeádfar iad i gcomhréir le beartas 
coinneála Oifig na nOibreacha Poiblí. 
Coimeádfar faisnéis den chineál sin sábháilte agus slán i gcomhréir le forálacha na nAchtanna um Chosaint Sonraí. 

 
Riachtanais Saoránachta 

Ní mór d’iarrthóir incháilithe: 

(a) A bheith ina s(h)aoránach den Limistéar Eorpach Eacnamaíoch (LEE). Tá Ballstáit an Aontais Eorpaigh, an 
Íoslainn, Lichtinstéin agus an Iorua mar chuid den LEE; nó 

(b) A bheith ina s(h)aoránach den Ríocht Aontaithe (RA); nó 

(c) A bheith ina s(h)aoránach den Eilvéis de bhun an aontaithe idir an AE agus an Eilvéis maidir le 
saorghluaiseacht na ndaoine; nó 

(d) A bheith ina s(h)aoránach nach bhfuil sa LEE, ach a bhfuil víosa Stampa 4 aige/aici; nó 

(e) A bheith ar dhuine ar tugadh cosaint idirnáisiúnta dó/di faoin Acht um Chosaint Náisiúnta 2015, nó aon bhall 
teaghlaigh atá i dteideal fanacht sa Stát de bharr athaontú teaghlaigh agus a bhfuil víosa Stampa 4 aige/aici; 
nó 

(f) A bheith ina s(h)aoránach nach bhfuil sa LEE, a bhfuil páiste cleithiúnach aige/aici atá ina s(h)aoránach de, 
agus ina c(h)ónaí i mballstát an LEE nó an RA nó san Eilvéis agus a bhfuil víosa Stampa 4 aige/aici. 

* Tabhair do d’aire go nglactar le víosa 50 TEU in ionad an víosa Stampa 4, a úsáidtear in áit Stampa 4EUFAM i 

ndiaidh an Bhreatimeachta. 

 

Le bheith cáilithe don phost, ní mór d’iarrthóirí a bheith incháilithe sula dtairgtear post dóibh. 

Próiseas Iarratais agus an Próiseas Roghnúcháin 
Glacfar le hiarratais don phost ó iarrthóirí a chomhlíonann na buncheanglais cháilitheachta 
thuas. D’fhéadfaí measúnú gearrliosta a úsáid chun na hiarrthóirí a iarrfar orthu teacht chun agallaimh iomaíoch a 
roghnú. Bunófar an próiseas gearrliostaithe ar mheasúnú na faisnéise a soláthraítear ar an Bhfoirm Iarratais. Agus 
an Fhoirm Iarratais á comhlánú agat, tapaigh an deis chun an oiread faisnéise cuí agus is féidir a chur ar fáil le 
cáilíochtaí agus taithí ábhartha a léiriú chun tacú le d’iarratas. Tar éis na hiarrthóirí a ghearrliostú, más infheidhme, 
beidh ar na hiarrthóirí oiriúnacha dul faoi agallamh iomaíoch. 

 
Úsáidfidh OPW an próiseas agallaimh iomaíoch chun go roghnóidh an Bord Agallaimh an t-iarrthóir is oiriúnaí chun an 
post a dhéanamh dar leo, agus foirmeofar painéal de na céad iarrthóirí eile is oiriúnaí, a bheidh i bhfeidhm ar feadh 
tréimhse teoranta. 

 
Ní mheastar ach na daoine is oiriúnaí d’áit ar an bpainéal, tríd an mBord Agallaimh ag an agallamh iomaíoch, a 
cheapfar ar an bpainéal in ord fiúntais tríd an mBord Agallaimh. 
Ní thugtar le tuiscint ná ní ráthaítear go dtairgtear ceapachán dóibh siúd má chuirtear ar an bpainéal iad. Mura 
nglacann ball painéil le tairiscint ar cheapachán, nuair a thairgtear í, ní féidir leis an mball painéil tairiscint bhreise 
ar cheapachán a fháil. 

 
Déanann OPW na poist dheimhnithe a cheapadh go hiarrthóirí nuair a mheasann bainistíocht OPW gurb 
iomchuí é agus beidh an méid sin faoi réir: 

 

 Teistiméireachtaí sásúla maidir leis an iarrthóir a fháil

 Go gcomhlíonann an t-iarrthóir ceanglais sláinte an phoist;

 Go sásaíonn an t-iarrthóir Ceanglais Ghrinnfhiosrúcháin an Gharda Síochána.



Bainisteoir Eispéireas na gCuairteoirí – Coimpléasc Bhrú na Bóinne agus Láithreáin 
Séadchomharthaí Náisiúnta, Gleann na Bóinne 

 

 

Mura nglacann ball painéil le tairiscint ar cheapacháin, nuair a thairgtear í, ní féidir leis an mball painéil sin 
níos mó tairiscintí poist a fháil. 

 
D’fhéadfadh go n-éileofaí ar na hiarrthóirí fianaise dhoiciméadach shásúil a thabhairt maidir leis na cáilíochtaí uile atá á 
n-éileamh acu, agus ní mór an fhianaise sin a chur ar fáil go pras má lorgaítear é. Mura féidir an fhianaise dhoiciméadach 
sin a sholáthar nuair a lorgaítear é, d’fhéadfaí go ndícháileofaí duine ón gcomórtas agus/nó go ndéanfaí an conradh a 
fhoirceannadh. 

 
Ní mór d’iarrthóirí iad seo a leanas a chur lena bhfoirm iarratais: 

 

 Cóip shoiléir dá ndeimhnithe cáilíochta agus oiliúna ábhartha; (más ábhartha)

 

 Cóip shoiléir de do Cheadúnas Tiomána/Pas;
Tabhair do d’aire: Úsáidfear cóip de do Cheadúnas Tiomána nó Pas chun d’aitheantas a fhíorú, sa chás go ndéantar an post fógartha a 
thairiscint duit. 

 

 Cóip shoiléir dá gCead Oibre, más infheidhme.
(Is gá do náisiúnach nach bhfuil sa LEE cead oibre a bheith acu chun a bheith ag obair in Éirinn, mura bhfuil díolúine acu). 

 
Murar féidir an fhianaise dhoiciméadach sin a sholáthar nuair a iarrtar ort, d’fhéadfaí go ndícháileofaí ón 
gcomórtas tú. 

 
Tá foirm iarratais an phoist ar fáil ar shuíomh gréasáin OPW www.gov.ie/opw faoi bhun “Earcaíocht san OPW”. Tá 
comhairle agus faisnéis a d’fhéadfadh cuidiú le hiarrthóirí ar fáil ar an suíomh gréasáin chomh maith. 

 

Má tá suim agat cur isteach ar an bpost thuasluaite agus má tá bhraitheann tú go gcomhlíonann tú na 

critéir a leagtar amach thuas, comhlánaigh an Fhoirm Iarratais. Seol d’fhoirm iarratais i dteannta le cóipeanna de na 
cáipéisí riachtanacha chuig an seoladh ríomhphoist seo a leanas: 

 
recruitment@opw.ie 

 
An dáta deiridh a ghlacfar le Foirmeacha Iarratais comhlánaithe ná 5.30i.n. Dé hAoine, an 12 Aibreán 2024. 

Ní dhéanfar na hiarratais a gheofar i ndiaidh an ama sin a mheas sa chomórtas. 

 
Mar gheall go ndéanfar gach comhfhreagras ón Earcaíocht ar ríomhphost, is fút féin atá sé a chinntiú go 
gcoinníonn tú súil ar an gcuntas ríomhphoist a luaitear ar an bhfoirm iarratais seo agus i gcás ina dtagann aon 
athrú ar na sonraí teagmhála, ba cheart é sin a sheoladh in éineacht le huimhir thagartha an chomórtais chuig 
recruitment@opw.ie a luaithe agus is féidir. 

 
 

Ní bheidh dliteanas ar OPW maidir le haon chostais a thabhófar tar éis cuir isteach ar an 
bpost agus/nó dul le haghaidh agallaimh. 

 
Tá Oifig na nOibreacha Poiblí tiomanta do bheartas comhdheiseanna. 

 

Tabhair do d’aire go ndícháileofar iarrthóirí a dhéanann canbhasáil. 

http://www.gov.ie/opw

